
O‘ZBEKISTON RESPUBLIKASIDA MOLIYAVIY 
BANK XIZMATLARINI RIVOJLANTIRISHNING 
TENDENSIYALARI, UNDAN SAMARALI 
FOYDALANISH IMKONIYATLARI VA KONSEPTUAL 
JIHATLARI

Roziqov Behzod Bahrom o‘g‘li
Fan va texnologiyalar universiteti Iqtisodiyot kafedrasi dotsent v.v.b 
Iqtisodiyot fanlari bo‘yicha falsafa doktori (PhD)
Toshkent davlat iqtisodiyot universiteti mustaqil izlanuvchisi. 
Email: Graf-6512@mail.ru
ORCID:0009-0009-7693-3288

Annotatsiya: Ushbu maqolada tijorat banklarida ularning raqobatbardoshligi, samaradorligi va qiymat taklifini oshirish 
maqsadida moliyaviy xizmatlarni rivojlantirish strategiyalari ko‘rib chiqiladi. Global texnologik rivojlanish va mijozlarning 
xohish-istaklarining o‘zgarishi bilan ajralib turadigan davrda tijorat banklari o‘zgaruvchan bozor talablariga javob berish 
uchun innovatsiyalar va moslashish zarurligiga duch kelmoqda. Maqolada barqaror o‘sishga erishish va mijozlar ehtiyojlarini 
maksimal darajada qondirish uchun banklarning asosiy strategiyalari aniqlangan. Ushbu strategiyalar orasida raqamli 
transformatsiya, mahsulot takliflarini kengaytirish, mijozlar tajribasini yaxshilash, moliyaviy xizmatlardan foydalanish 
imkoniyatlarini kengaytirish, risklarni boshqarish tizimini mustahkamlash, inson kapitalini oshirishga investitsiyalar va 
barqaror moliyalashtirish amaliyoti mavjud. Ushbu strategiyalarni amalga oshirish tijorat banklariga moliyaviy xizmatlar 
sohasida yetakchi o‘rinlarni egallashga, biznesning o‘sishini rag‘batlantirishga va kengroq maqsadlarga — iqtisodiy 
farovonlik va ijtimoiy farovonlikka erishishga yordam beradi.

Kalit soʻzlar: tijorat banklari, moliyaviy xizmatlar, raqamli transformatsiya, mahsulot takliflari, mijozlar tajribasi, moliyaviy 
mavjudlik, xatarlarni boshqarish, iste’dodlarni rivojlantirish, barqaror moliyalashtirish, innovatsiyalar.

Abstract: This paper examines strategies for developing financial services in commercial banks to enhance their 
competitiveness, efficiency and value proposition. In an era characterized by rapid technological advances and changing 
customer preferences, commercial banks are faced with the need to innovate and adapt to changing market demands. 
This article identifies the key strategies of banks to achieve sustainable growth and maximize customer satisfaction. 
These strategies include digital transformation, expanding product offerings, improving customer experience, enhancing 
access to financial services, strengthening risk management, investing in talent development and sustainable financing 
practices. Implementing these strategies will help commercial banks take a leadership position in financial services, drive 
business growth and achieve the broader goals of economic prosperity and social well-being.

Key words: commercial banks, financial services, digital transformation, product offerings, customer experience, financial 
inclusion, risk management, talent development, sustainable finance, innovation.

Аннотация: В данной статье рассматриваются стратегии развития финансовых услуг в коммерческих банках для 
повышения их конкурентоспособности, эффективности и ценностного предложения. В эпоху, характеризующуюся 
быстрым технологическим прогрессом и изменением предпочтений клиентов, коммерческие банки сталкиваются 
с необходимостью внедрения инноваций и адаптации к меняющимся требованиям рынка. В данной статье 
определены ключевые стратегии банков по достижению устойчивого роста и максимизации удовлетворенности 
клиентов. Эти стратегии включают цифровую трансформацию, расширение предложения продуктов, улучшение 
качества обслуживания клиентов, расширение доступа к финансовым услугам, усиление управления рисками, 
инвестиции в развитие талантов и методы устойчивого финансирования. Реализация этих стратегий поможет 
коммерческим банкам занять лидирующие позиции в сфере финансовых услуг, стимулировать рост бизнеса и 
достичь более широких целей экономического процветания и социального благополучия.

Ключевые слова: коммерческие банки, финансовые услуги, цифровая трансформация, продуктовые предложения, 
качество обслуживания клиентов, финансовая доступность, управление рисками, развитие талантов, устойчивое 
финансирование, инновации.

K I R I S H 
Tijorat banklari — korxonalar, jismoniy shaxslar va davlat organlariga moliyaviy xizmatlar ko‘rsatish orqali 

O‘zbekiston iqtisodiyoti uchun strategik ahamiyatga ega. Ular investitsiyalarni rag‘batlantirish, aholi moliyaviy 
savodxonligini oshirish va iqtisodiy o‘sishni ta’minlashda muhim rol o‘ynaydi. Bugungi kunda global texnologik 
taraqqiyot, raqamli transformatsiya jarayonlari va mijoz talablari tez o‘zgarayotgan sharoitda, tijorat banklari 
raqobatbardoshlikni mustahkamlash, xizmatlar sifatini takomillashtirish va barqaror rivojlanish yo‘nalishlarini 
yangilash yo‘lida innovatsiyani kuchaytirishi shart.

O‘zbekiston Prezidenti tomonidan qabul qilingan bir nechta muhim strategik hujjatlar bank tizimidagi 
islohotlarni jadallashtirishda muhim omil bo‘lmoqda. Masalan, O‘zbekiston Respublikasi Prezidentining Farmoni, 
12.05.2020 yildagi PF-5992-son bilan tasdiqlangan “2020–2025yillarga mo‘ljallangan O‘zbekiston Respublikasi 
bank tizimini isloh qilish strategiyasi”da bank tizimini modernizatsiya qilish, xizmatlar sifatini va ommaviyligini 
oshirish, davlat ulushini qisqartirish va raqamli transformatsiya yo‘nalishlarini kuchaytirish belgilangan. 1

Mazkur Strategiyaga qo‘shimcha ravishda “Yo‘l xaritasi” va uni amalga oshirish bo‘yicha aniq maqsadli 
ko‘rsatkichlar ham tasdiqlangan. Bu esa ikki tomonlama yondashuv – strategik yo‘nalishlar va amaliy chora-
tadbirlarni muvofiqlashtirish imkonini beradi.

Ushbu strategik hujjatlar asosida banklar:
- Hizmat ko‘lamini kengaytirish orqali raqamli moliyaviy xizmatlarni joriy etish,
- Xizmatlarning geograik ommabopligini oshirish va fuqaro e’tiborini jalb etishda yangi formatlarga o‘tish,
- Xalqaro standartlarga asoslangan korporativ boshqaruvni kuchaytirish,
- Davlat ulushli banklarni xususiylashtirish orqali moliyaviy bozor muvozanatini yaxshilash kabi dolzarb 

yo‘nalishlarda faol harakat qilmoqda 
Shuningdek, ushbu yondashuvlar bank tizimining raqamli transformatsiya, innovatsiyalar, xizmat ko‘rsatish 

sifati va raqobatbardoshligini oshirishda ustuvor yo‘nalishlarni belgilashga xizmat qiladi.
Shu bois, mazkur maqolada tijorat banklarining moliyaviy xizmatlarini rivojlantirish tendensiyalari, ularni 

samarali qo‘llash imkoniyatlari va konseptual jihatlari batafsil o‘rganiladi.

M A V Z U G A  O I D  A D A B I O T L A R  T A H L I L I
A.Azlarovaning fikricha, O‘zbekiston bank tizimida so‘nggi yillarda bank xizmatlarini sifatini va ko‘lamini 

oshirish bo‘yicha qator ishlar amalga oshirildi. Lekin, jahonda bo‘layotgan o‘zgarishlar, globallashuv jarayoni, 
raqobatbardoshlikni haddan ziyod rivojlanishi, tijorat banklarining transformasiya jarayonini yanada faollashtirish, 
mijaozlarga ko‘rsatilayotgan bank xizmatlarini yangi bosqichga olib chiqish zaruratini yuzaga keltiradi.

Bugungi kunda an’anaviy bank xizmat turlarining o‘rnini raqamli banking xizmat turlari egallamoqda. 
Chunki banklar xizmat turlarini takomillashtirib bormas ekan, ular daromadini va mijozlar sonini keskin 
oshirib borish imkoniyatidan mahrum bo’lishi mumkin. Moliyaviy xizmatlar sanoatining rivojlanishi bois 
jadallashmoqda. Biz yuqorida muhokama qilgan FinTech tendentsiyalari mijozlar talabiga javoban paydo bo‘ldi. 
Ular aslida provayderlarga moliyaviy ma’lumotlardan foydalanish imkoniyatlarini oshirish, shaffoflikni oshirish, 
tranzaktsiyalarni tezkor qayta ishlash, masofadan xizmatlarni ko‘rsatish, identifikasiya qilishning ishonchli 
usullari va mijoz hayotining aylanish jarayonini yaxshiroq qo‘llabquvvatlashga imkon beradigan yanada sifatli 
xizmatlarni taqdim etishga yordam beradi.

Umuman olganda, adabiyot tahlili tijorat banklarida barqaror rivojlanish ko’rinishlarining ahamiyati ortib 
borayotganidan dalolat beradi: banklar tobora ko’proq yashil bank amaliyotidan foydalanmoqda. Kelgusida 
ushbu strategiyalarning barqaror rivojlanish natijalariga erishish va tez o‘zgaruvchan global landshaft sharoitida 
tijorat banklarining barqarorligi va raqobatbardoshligini oshirishda samaradorligini o‘rganish uchun qo’shimcha 
tadqiqotlar talab etiladi.

O‘zbekiston Respublikasi bank tizimi va uning bank sektorini rivojlantirish tendensiyalarini asoslash 
maqsadida 2020-2025-yillarda O‘zbekiston Respublikasi bank tizimini isloh qilish strategiyasi va “Raqamli 
O‘zbekiston – 2030” strategiyasini amalga oshirish mexanizmlarini institutsional ta’minlash baholanmoqda. 
“O‘zbekiston Respublikasi Tashqi iqtisodiy aloqalar milliy banki” unitar korxonasini aksiyadorlik jamiyatiga 
(“O‘zmilliybank” AJ) aylantirish, 2021-2025-yillarda bank sektori sub’yektlarini xususiylashtirish, shuningdek, 
bank xizmatlarini modernizatsiya qilish va respublika tijorat banklari faoliyatini raqamli o‘zgartirishga alohida 
e’tibor qaratilmoqda. 

Bank va moliya tizimida yillik kreditlash hajmini 40 milliard dollarga yetkazish, bank omonatlari hajmini 4 
barobarga oshirish.

1	 O‘zbekiston Respublikasi Prezidentining Farmoni, 12.05.2020 yildagi PF-5992-son https://lex.uz/uz/docs/-4811025?ON-
DATE=30.12.2021%2000 

O‘zbekiston tijorat banklari tomonidan jalb qilingan omonatlar hajmi 2020–2024-yillar oralig‘ida sezilarli 
darajada oshgan. Jami omonatlar hajmi 2020-yilda 2,2 trillion so‘mni tashkil qilgan bo‘lsa, 2024-yilda bu 
ko‘rsatkich 5,6 trillion so‘mga yetgan. Bu esa 4 yil ichida omonatlarning 2,5 baravarga o‘sganini anglatadi. 
Biroq, “Raqamli O‘zbekiston – 2030” strategiyasida belgilanganidek, 4 baravar o‘sish maqsadiga hali to‘liq 
erishilmagan.

T A D Q I Q O T  M E T O D O L O G I YA S I
Tadqiqot davomida tijorat banklari, bank rahbarlari, mijozlar, tartibga soluvchilar va soha mutaxassislarini 

o‘z ichiga olishi mumkin bo‘lgan maqsadli auditoriya aniqlandi. Barqaror bank amaliyoti bo‘yicha tegishli bilim va 
tajribaga ega bo‘lgan ishtirokchilarni tanlash uchun maqsadli namuna olish usulidan foydalanildi. Shuningdek, 
moliyaviy xizmatlar sifatini oshirish va barqaror rivojlanish bilan bog‘liq asosiy o‘zgaruvchilar aniqlandi, masalan, 
moliyaviy ko‘rsatkichlar (rentabellik, aktivlar sifati, likvidlik), barqarorlik ko‘rsatkichlari (uglerod izi, ijtimoiy 
ta’sir, boshqaruv amaliyoti), moliyaviy xizmatlar sifatini yaxshilash strategiyalari (raqamli transformatsiya, 
mahsulotni diversifikatsiya qilish). Bu bilan cheklanib qolmasdan, maqolada so‘rov ma’lumotlari va moliyaviy 
faoliyat ko‘rsatkichlarini tahlil qilish uchun statistik usullardan foydalanildi (regressiya tahlili, korrelyatsiya tahlili). 
Ushbu tadqiqot metodologiyasiga rioya qilgan holda, biz barqaror rivojlanish maqsadlariga erishish bilan birga 
tijorat banklarida moliyaviy xizmatlar sifatini yaxshilash strategiyalarini sinchkovlik bilan o‘rganishimiz mumkin, 
bu esa akademik bilimlarga ham, bank sohasida amaliy qo‘llanmalarga ham hissa qo‘shadi.

T A H L I L  N A T I J A L A R I
Jismoniy shaxslarning omonatlari 2020-yilda 329,9 milliard so‘m bo‘lsa, 2024-yilda 1,3 trillion so‘mga 

yetgan. Bu esa jismoniy shaxslarning omonatlari 4 baravarga yaqin o‘sganini ko‘rsatadi. Bu natija bank tizimining 
aholiga taklif etayotgan depozit mahsulotlari, raqamli xizmatlarning rivojlanishi va moliyaviy savodxonlik 
oshayotganining ijobiy ko‘rinishidir.

2023-yilda bank omonatlarining 50% umumiy jamg‘arma sifatida, 39% yuridik shaxslar tomonidan va 11% 
jismoniy shaxslar tomonidan shakllantirilgan. 2024-yilda esa jismoniy shaxslar omonatlarining ulushi ortgan 
bo‘lib, aholining bank tizimiga ishonchi ortib borayotganini anglatadi.

1 -rasm. Tijorat banklari tomonidan jalb qilingan depozitlar2.

2	  https://cbu.uz/uz/statistics/buleten/594513/ asosida muallif tomonidan tayyorlandi.

Yuridik shaxslar tomonidan qo‘yilgan omonatlar esa 2020-yilda 1,9 trillion so‘mni tashkil qilgan bo‘lsa, 
2024-yilda bu ko‘rsatkich 4,3 trillion so‘mga yetgan. Bu esa omonatlarning 2,25 baravarga oshganini anglatadi. 
Shunga qaramay, yuridik shaxslar omonatlarining o‘sish sur’ati jismoniy shaxslarga qaraganda pastroq bo‘lib, 
bu sohaga yanada ko‘proq e’tibor qaratish zarurligini ko‘rsatadi.

Bank omonatlarining o‘sish sur’ati barqaror bo‘lib, har yili o‘rtacha 15–25% ni tashkil qilmoqda. Agar ushbu 
tendensiya davom etsa, 2026-yilgacha jami omonatlar hajmi 9 trillion so‘mga yetishi mumkin. Bu esa bank 
tizimi uchun yangi imkoniyatlar eshigini ochadi.

Kelgusida bank tizimida omonatlar hajmini yanada oshirish uchun yuridik shaxslar uchun depozit shartlarini 
yanada jozibador qilish, uzoq muddatli omonatlar bo‘yicha daromadlilikni oshirish va bank xizmatlarini yanada 
raqamlashtirish muhim ahamiyat kasb etadi. Shuningdek, aholi va tadbirkorlarning moliyaviy savodxonligini 
oshirish bo‘yicha targ‘ibot ishlarini kuchaytirish talab etiladi.

Umuman olganda, bank omonatlari hajmining sezilarli darajada oshganiga qaramay, belgilangan 4 baravar 
o‘sish maqsadiga to‘liq erishish uchun qo‘shimcha islohotlar va chora-tadbirlarni amalga oshirish zarur. Bank 
sektori global tajribani joriy etish, innovatsion moliyaviy mahsulotlarni kengaytirish va raqamli texnologiyalarni 
rivojlantirish orqali yanada barqaror rivojlanishi mumkin.

O‘zbekistonda Respublikasi jalb qilingan omonatlar salmo‘g‘i yildan yilga oshib bormoqda. Shuningdek 
2024 yilga barcha tijorat banklarning ushbu omonatlardagi ulushi oshib bormoqda va 2.8-rasmda tijorat 
banklarining jalb qilgan omonatlar keltirilgan.

O‘zbekistonda tijorat banklarining omonatlari 2024-yildagi ma’lumotlarga ko‘ra davlat ulushiga ega banklar 
va boshqa banklarda ummumiy omonati 243 128 milliard so‘m hisoblanadi ulardan 122 163 mlrd so‘mi davlat 
ulushiga ega banklar hisoblanadi va boshqa banklar esa 120 965 mlrd so‘m 49,8% hisoblanadi. Tijorat banklar 
ichida Milliy bank eng ko‘p omonat jamlagan bank hisoblanib jismoniy shaxslardan 9 745 mlrd so‘m va yuridik 
shaxslarda esa 23 472 mlrd so‘m omonat yig‘ib jami davlat ulushiga ega bo‘lgan banklarning 27,2%ini, umumiy 
tijorat banklarining 13,7%ni tashkil qiladi. Ikkinchi o‘rinda omonat yig‘gan banklardan biri Kapital bank hisoblanib 
jami 31 802 mlrd so‘mni tashkil qilgan.

Depozit siyosatini ishlab chiqishda banklar uni optimallashtirishning ma’lum mezonlariga amal qilishlari 
kerak. Umuman olganda, bank va mijoz o‘rtasida depozitlar bo‘yicha foiz stavkalari, depozitlar (depozitlar) va 
hisoblangan foizlarni belgilash, shu jumladan depozitlarni jalb qilish sohasidagi banklarning faoliyati (depozit) 
shartnomalarga muvofiq o‘z vaqtida to‘lash depozit va foiz siyosatiga muvofiq amalga oshiriladi banklarning. 
Yuridik va jismoniy shaxslarning omonatlari ulushining ko‘payishining asosiy sababi banklarning mijozlar 
ishonchini qozonishidir.

2 -rasm. Tijorat banklarining omonatlari3.

3	  https://cbu.uz/en/statistics/bankstats/1675152/ asosida muallif tomonidan tayyorlandi.

Banklar o‘rtasidagi raqobatning sezilarli darajada kuchayishi milliy valyutadagi muddatli depozitlar bo‘yicha 
foiz stavkalarida o‘z aksini topdi. Xususan, 2024 yil aprel oyida jismoniy shaxslarning muddatli depozitlari 
bo‘yicha o‘rtacha foiz stavkasi 21,3% ni tashkil etgan bo‘lsa, yuridik shaxslarning muddatli depozitlari bo‘yicha 
bu ko‘rsatkich 18,5% gacha ko‘tarildi. Depozitlar bo‘yicha foiz stavkalarining jozibadorligi oshishi va depozit 
sertifikatlari miqdorining oshishi natijasida bank tizimida jami bank xizmatlarining mashhurligi mijozlarga o‘z 
hisobvaraqlarini yuritish, to‘lovlarni tez amalga oshirish va bank hisobvaraqlari bo‘yicha hisobotlarni tuzish 
imkonini beradi. Bundan tashqari, bank mijozlari o‘z mablag‘larini depozitlarga joylashtirish yoki kechayu 
kunduz mobil telefonlar orqali masofadan turib kredit olish uchun ariza berish imkoniyatiga ega. 

O‘zbekiston Respublikasi hukumati tomonidan moliya sektorini rivojlantirish strategiyasida yillik kreditlash 
hajmini 40 milliard dollarga yetkazish belgilangan. Ushbu maqsad mamlakatning investitsion muhitini yaxshilash, 
tadbirkorlikni qo‘llab-quvvatlash va iqtisodiy o‘sishni jadallashtirish uchun muhim omil hisoblanadi. Quyida bu 
boradagi asosiy jihatlar yoritiladi.

Hozirgi vaqtda O‘zbekiston bank sektori tomonidan ajratilayotgan yillik kredit hajmi taxminan 25-30 milliard 
dollar atrofida bo‘lib, bu ko‘rsatkich so‘nggi yillarda sezilarli o‘sdi. Kredit portfeli asosan quyidagi yo‘nalishlarga 
yo‘naltirilgan:

• Yirik sanoat loyihalari (neft-gaz, kimyo, energetika va infratuzilma).
• Kichik va o‘rta biznes (KO‘B) subyektlari uchun imtiyozli kreditlar.
• Iste’mol kreditlari (avtokredit, ipoteka va maishiy texnika xarid qilish uchun kreditlar).
• Qishloq xo‘jaligi va eksportga yo‘naltirilgan loyihalar uchun kreditlash dasturlari.
2-rasmda tijorat banklari tomonidan ajratilgan kreditlarning milliy va chet el valyutasidagi dinamikasi aks 

ettirilgan. Kreditlash hajmining yildan-yilga ortib borayotgani O‘zbekiston iqtisodiy rivojlanishining muhim 
ko‘rsatkichlaridan biri bo‘lib, bu holat investitsiyalar hajmining oshishi va moliyaviy barqarorlik darajasining 
mustahkamlanayotganini ko‘rsatadi.

2-rasmda keltirilgan jadvalga ko‘ra, 2019-yildan 2024-yilgacha bo‘lgan davrda kreditlash hajmi 140,7 
trillion so‘mdan 287,1 trillion so‘mga yetgan. Bu esa 5 yil ichida qariyb 2 barobarga o‘sishni anglatadi. Ayniqsa, 
2022-yildan keyingi yillarda kredit ajratish hajmi sezilarli darajada oshgan bo‘lib, 2024-yilda rekord darajaga 
yetdi. Milliy valyutada ajratilgan kreditlar hajmi 2019-yildagi 80,4 trillion so‘mdan 2024-yilda 193,2 trillion so‘mga 
yetgan. Bu esa milliy valyutadagi kreditlarning 2,4 barobarga oshganini anglatadi. Ayniqsa, 2022-yildan boshlab 
milliy valyutadagi kreditlash hajmining keskin oshgani kuzatilmoqda.

Bu tendensiyalar quyidagi omillar bilan bog‘liq:
Bank sektorining isloh qilinishi va xususiylashtirish jarayonlari – Bank tizimidagi davlat ulushining 

qisqartirilishi va xususiy banklarning faollashuvi milliy valyutada kredit olish imkoniyatlarini kengaytirdi.
Inflyatsiya va foiz stavkalarining o‘zgarishi – Milliy valyutadagi kreditlar bo‘yicha foiz stavkalari pasaytirilib, 

tadbirkorlik subyektlariga qo‘shimcha imtiyozlar yaratildi.

3-rasm. O‘zbekiston Respubliksi tijorat banklari tomonidan ajratilgan kreditlar4

4	  https://cbu.uz/uz/statistics/ asosida muallif tomonidan tayyorlandi

Ishlab chiqarish va kichik biznesni moliyalashtirish dasturlari – Xususan, tadbirkorlar uchun milliy valyutada 
ajratilayotgan kreditlarning hajmi ortib bormoqda.

2019-yilda tijorat banklari tomonidan ajratilgan chet el valyutasidagi kreditlar 60,3 trillion so‘m bo‘lsa, 2024-
yilda bu ko‘rsatkich 93,9 trillion so‘mga yetgan. Tijorat banklarining chet el valyutasidagi kreditlar hajmi 2019-
yilga nisbatan 2024-yilda 1,5 barobarga o‘sish kuzatilgan bo‘lib.Chet el valyutasidagi kreditlashning oshishi 
asosan:

Eksportyor kompaniyalarning ko‘payishi – Xorijiy bozorga chiqayotgan tadbirkorlar chet el valyutasida 
kredit olishga ehtiyoj sezmoqda.

Xalqaro investitsiyalar hajmining o‘sishi-ham chet el kapitalini jalb qilish, ham chet el banklari bozoriga 
kirish - kreditlash hajmining o‘sishiga olib keldi.

Import qilish uchun zarur mablag‘lar – Ayrim sohalarda, ayniqsa, energetika va yirik sanoat loyihalarida 
chet el valyutasidagi kreditlar katta ahamiyat kasb etadi.

Yillik kreditlash hajmini 40 milliard dollarga yetkazish maqsadining amalga oshirilishi. Mamlakatda bank 
tizimi isloh qilinayotgani va kreditlash hajmi yil sayin ortib borayotganligini hisobga olsak, 40 milliard dollarlik 
kreditlash maqsadiga erishish imkoniyatini beradi.

2023-yilda jami ajratilgan kreditlar hajmi 251,4 trillion so‘mni tashkil etgan bo‘lsa, bu taxminan 22 milliard 
dollar ekvivalentiga teng. 2024-yilda esa bu ko‘rsatkich 287,1 trillion so‘mga yetgan, bu esa 25 milliard dollardan 
ortiq degani.

Keyingi yillarda xususiy banklarning kredit portfeli kengaysa, xorijiy banklarning ulushi oshsa va islomiy 
moliyalashtirish joriy qilinsa, 40 milliard dollarlik kreditlash hajmiga 2027-2028-yillarda yetish mumkin.

O‘zbekiston bank sektori kreditlash hajmini izchil oshirib bormoqda, ayniqsa milliy valyutadagi kreditlarning 
o‘sishi sezilarli darajada. Bu esa iqtisodiyotning real sektori rivojlanayotganini va tadbirkorlikni moliyalashtirish 
imkoniyatlari kengayib borayotganini ko‘rsatadi.

Chet el valyutasidagi kreditlar ham barqaror o‘sib bormoqda, bu esa xorijiy investitsiyalar jalb qilinayotgani 
va eksport-import operatsiyalarining faollashayotganini anglatadi.

Maqsad-yillik kreditlar hajmini asta-sekin 40 milliard dollarga oshirish. Ushbu jarayonni tezlashtirish uchun 
xususiy banklarni rivojlantirish, xalqaro banklar bozoriga kirish va kredit resurslarini samarali taqsimlash zarur.

Albatta, “O‘zbekiston-2030” strategiyasida nazarda tutilgan banklarni xususiylashtirish, uch-to‘rt bankni 
davlat mulki qilib saqlash, bank bozoriga kamida to‘rtta yirik, nufuzli xorijiy banklarni jalb etish, xalqaro miqyosda 
tan olingan minimal banklarni joriy etish orqali standartlar va nazorat bazalarini takomillashtirish kabi vazifalarni 
amalga oshirilishini ta’minlash uchun bank tizimini o‘zgartirishni jadallashtirish zarur. 

2023-yil 1-sentabr holatiga ko‘ra mamlakatimizning barcha moliyaviy aktivlarining 69% davlat ishtirokidagi 
banklarda saqlanmoqda. Davlat tijorat banklari kapitalining 67% egalik qiladi. Qolgan 65% kreditlar davlat 
mablag‘lari hisobidan berildi va kredit depozitlarining atigi 35% davlat ishtirokidagi banklarga berildi. Bunday 
sharoitda xususiy banklar davlat ishtirokidagi banklarga qaraganda 3,5-4 baravar foydaliroqdir.

2024-yilgi moliyaviy natijalar bo‘yicha O‘zbekiston tijorat banklarining umumiy daromadi 12 380 milliard 
so‘mdan 6 965,8 milliard so‘mga kamaygan, ya’ni umumiy daromad taxminan 43,7% ga qisqargan. Bu bank 
sektorida islohotlar jarayonining davom etayotgani va ayrim tijorat banklari uchun murakkab moliyaviy sharoit 
yuzaga kelganini ko‘rsatadi.

Materiallar va reklamalar pullik asosda chop etiladi. 
El.Pochta: sq143235@gmail.com

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

